3.3 IKASGAIA: Europako Batzordea

1. OSAERA: BATZORDEAREN IZENDAPENA ETA INBESTIDURA.
Europar Komunitateen erakundea 1965etik, 27 batzordekide. Intergubernamentalizazio arriskua. Batzordeko kideak beren gaitasun orokorrengatik eta duten konpromiso europarrarengatik aukeratuak izango dira, independentzia berme osoak eskaintzen dituzten pertsonen artetik. (EBT-aren 17.3 art.). 5 urtetarako mandatua izango da. PE-arenaren paraleloa izango da. PE berria osatzen bada, Batzorde berria osatuko da.

· Izendapena (EBT-aren 17.7 art.a): 
· Europako Parlamenturako hauteskundeen emaitzak aintzat hartuta (…) Kontseilu Europarrak, gehiengo kualifikatuz, Batzordeko lehendakari-kargua betetzeko hautagaia proposatuko dio Europako Parlamentuari. 
· Europako Parlamentuak hautagaia aukeratuko du, Parlamentua osatzen duten kideen gehiengoz. Hautagaiak beharrezko den gehiengoa lortzen ez badu, Kontseilu Europarrak beste hautagai bat proposatuko du hilabeteko epean; ondoren, Europako Parlamentuak aukeratu beharko du prozedura bera erabilita
· Kontseiluak (gehiengo kualifikatuz), Presidente hautetsiarekin ados jarrita, Batzordeko kide izendatzeko proposatuko diren gainerako pertsonen zerrenda onartuko du. (Pertsona hauek aukeratuak izango dira, Estatu kideek aurkezturiko proposamenetatik abiatuz). 
· Presidentea, Goi Ordezkaria eta Batzordeko beste kide guztiak modu kolegiatuan PE-aren onarpen-botoaren menpe jarriko dira (emandako botoen gehiengoaren bitartez). 
· Onarpen honetan oinarrituz, Kontseilu Europarrak izendatuko du Batzordea, gehiengo kualifikatuz.
· 
2. BARNE EGITURA ETA FUNTZIONAMENDUA
2.1 Batzordearen eta bere kideen estatutua (EBI 17 art. eta EBFI 245 art.)
· Estatu kideekiko, beste erakundeekiko eta interes pribatuekiko independenteak dira. 
· Ez dituzte Estatuak ordezkatzen; ez dituzte Estatuen jarraibideak jasotzen.
· Dedikazio esklusiboa: ezin dute beste jarduera profesionalik burutu.
· Adierazpen askatasun zabala dute.
· Estatuek Batzordekideen gain ez eragiteko obligazioa dute; hauen independentzia errespetatu behar dute.
· EBJA-ak soilik buka dezake batzordekideen mandatua beharrezko diren baldintzak ez betetzeagatik edo falta larriaren kasuan (EBFT-aren 245 eta 247 artk). (Hala ere, presidentearen konfidantza mantendu beharko dute...)

2.2 Presidentzia eta barne egitura (EBI 17.6 art. eta EBFI 248 art.).
· Batzordeko presidentearen FUNTZIO NAGUSIAK:
· Orientazio politikoak definitzea; hauei jarraiki egikarituko ditu Batzordeak bere funtzioak
· Batzordearen barne antolamendua ezartzea; bere jardueraren koherentzia, eraginkortasuna eta kolegialtasuna eman daitezen jagongo du.
· Presidenteordeak izendatzea (Goi Ordezkaria salbu), beste batzordekideen artean.
· Batzordeari dagozkion erantzukizunak batzordekideen artean egituratu eta banatzea. (Presidenteak esleitzen dizkien funtzioak egikarituko dituzte batzordekideek honen agintearen pean)
· Presidenteak berea du Batzordearen ordezkaritza
· Batzordeko kideek dimisioa aurkeztuko dute presidenteak hala eskatzen badie. “Prodi prozedura”, EBT-aren 17.6 art.n jasoa.
· Akordioak gehiengo absolutuz hartzen dira. Erakundearen erantzukizun kolektiboa (EBT-aren 17.8 art. eta EBFT.aren 250 art.).
· Nahiz eta Batzordeak izaera kolegiatua duen, sailka antolatzearen teknika erabiltzen da: batzordekide ezberdinen artean jarduera sektoreak banatzen dira. (departamentalizazioa)
· 24.000 langile inguru daude Batzordean.

3. BATZORDEAREN ESKUMENAK

3.1 SARRERA
· EBT-aren 17.1 art.aren arabera, Batzordeak BATASUNAREN INTERES OROKORRA SUSTATUKO DU. Helburu honetarako egokiak diren ekimenak bultzatuko ditu eta eskumen garrantzitsuak bere egiten ditu
· Batasunaren lege-egintzak Batzordearen proposamenean oinarrituz soilik hartu ahalko dira, Tratatuek bestelakorik diotenean salbu.
· (Tratatuen zaindari) Tratatuak eta hauetan oinarrituz erakundeek hartzen dituzten neurriak aplika daitezen jagongo du eta, EBJA-aren kontrolpean, EB-aren Zuzenbidearen aplikazioa ikuskatuko du.
· Aurrekontua exekutatuko du eta programak kudeatuko ditu
· Tratatuetan ezarritako baldintzetan, koordinazio, exekuzio eta kudeaketa funtzioak ere egikarituko ditu.
· Atzerri- eta Segurtasun- Politika Erkidean eta Tratatuek aurreikusitako beste kasuetan izan ezik, Batasunaren kanpo ordezkaritza berari dagokio.

3.2 EKIMEN ARAUGILERAKO ESKUBIDEA  
· Lege-egintza eta legez besteko egintza gehienek Batzordearen ekimen araugilea galdatzen dute.
· Boterearen arrazoia: interes orokorra ordezkatzen du: EB-aren motorra da.
· Ondorio juridikoak:
· Kontseiluak Batzordearen proposamena gehiengo kualifikatuz onar edo bazter dezake. Aldiz, proposamena aldatzeko aho batasuna behar da.
· Batzordeak bere proposamena edozein unetan alda dezake. Honek benetako botere negoziatzailea ematen dio Kontseiluarekin eta PE-arekin dituen harremanetan. (Batzordearen pribilegioa: interes orokorren babeserako bermea) 
· Batzordeak proposamenak egiteko bere eskubidea ez badu egikaritzen:
· Kontseiluak edo PE-ak tartera dezakete EBJA-aren aurrean Ez-egiteagatiko prozedura (EBFT-aren 265 art.)
· PE-ak kontrol parlamentarioko tresnak erabil ditzake: interpelazioak, zentsura mozioa.
· Batzordeak eskubidea du bere proposamena eztabaidatzen den instantzia guztietan egoteko bere proposamena defendatzeko aukera izan dezan.
· Irismena: Kontseiluaren edo Kontseiluaren eta PE-aren oso egintza gutxi daude Batzordearen ekimenik edo ekimen partekaturik gabekoak. 










3.3 ERABAKITZE ETA KUDEAKETA AHALMENAK

1) Erabakitze ahalmen PROPIOA. (Tratatuek zuzenean esleitzen diotena). 
· Oso mugatua Tratatuetan (baina garrantzitsuak). Kasuz kasu ikusi beharrekoa.
· Izaera exekutibo edo erregelamentariokoak soilik izango dira erabakitze ahalmen hauek. 
· Batasunaren kudeaketa bere egiten du. Batzordeak “Administrazio” izateko bokazioarekin, eta Batasunaren kudeatzaile gisa, irismen orokor eta partikularreko egintzak hartzen ditu.
· Adibidez, ezar ditzake langileen estantziarako baldintzak Estatu batean, lanpostu bat betetzen egon ondoren (EBFT-aren 45.3), egiturazko fondoen administrazioa (adibidez, Gizarte Funts Europarra, EBFT-aren 163 art.), aurrekontu komunitarioaren exekuzioa (EBFT-aren 317 art.), etabar.

     2) Parlamentuak eta Kontseiluak egindako DELEGAZIO bidez duen erabaki ahalmena:

· Egintza delegatuak (EBFT-aren 290 art.)  “Lege-egintza batek Batzordearengan delegatu ahal izango ditu irismen orokorra duten legez besteko egintzak hartzeko ahalak, lege-egintzaren funtsezkoak ez diren osagai jakin batzuk osatu edo aldatzeko” 

· Helburua: prozedura legegilea azkartzea.
· Lege-egintzek mugatuko dituzte modu espresuan ahalen delegazioaren helburuak, edukia, irismena eta iraupena. 
· Ahalen delegazioa PE-aren eta Kontseiluaren kontrol zorrotzaren pean egongo da. Hauek delegazioa ken dezakete eta egintza delegatu baten indarrean sartzea eragotzi dezakete.
· Hartzen diren egintzak egintza delegatu gisa izendatzen dira (erregelamendu delegatua, zuzentarau delegatua edo erabaki delegatua)
	
       3) EXEKUZIO egintzak zentzu hertsian
· Arau orokor bezala, lege-egintzen eta legez besteko egintzen betearazpenerako eskumena Estatu kideei dagokie.
· Modu subsidiarioan dagokio Batzordeari: Betearazteko baldintza uniformeak behar direnean.
· Hartutako egintzak, betearazpen-egintzak bezala izendatzen dira (beterazpen-erregelamendua, betearazpena-zuzentaraua…)
· Ez PE-ak ez Kontseiluak, ezin ditu emandako betearazpen eskumenak kendu. 

3.4 ZUZENBIDEAREN BETETZEA KONTROLATZEKO AHALMENAK
· Batzordeak 
“(...) Tratatuak aplikatzen direla eta instituzioek tratatuen arabera hartutako neurriak aplikatzen direla jagongo du. Batasuneko Zuzenbidea aplikatzen dela ikuskatuko du, Europar Batasuneko Justizia Auzitegiaren kontrolpean. (...)”. (EBT-aren 17. art.) 
· EBko zuzenbidearen “zaindari” da. 
· Batzordearen kontrola ezberdina da hurrengo hauetatik:
· PE-aren kontrol politikotik
· EBJA-aren kontrol judizialetik
· Kontu Auzitegiaren kontrol finantzierotik.


· 3.4.1 Batzordeak egikaritzen dituen KONTROL MOTAK:
1) Estatu kideen gaineko kontrola

· Oinarri juridikoa: EBT-aren 17.1 art. eta kooperazio leialaren printzipioa (EBT-aren 4.3 art.) 
· EBFT-aren 258tik 260ra 
· Nola izan dezake Batzordeak Estatu kide baten ez-betetze baten berri?
· Zuzenbide eratorriko xedapen askok ezarri ohi diete Estatu kideei zuzenbide europarra eraginkorra izan dadin barne mailan hartu beharreko neurriak jakinarazteko obligazioa. 
· Batzordeak informazioa eska diezaieke Estatu kideei. 
· Informazioa eskatzeaz gain, Batzordeak ezagutu dezake balizko ez-betetze bat ematen dela bere bitarteko propioak erabiliz edo partikularrek egindako salaketan bitartez
· Ez-betetze bat ematen dela ulertzen badu, Batzordeak baditu zenbait bitarteko juridiko: Modu formalean ez-betetzeagatiko prozedura bati hasiera eman. 
· Ez-betetzeagatiko prozedurak bi fase ditu:
· Fase administratiboa eta 
· Auzi-fasea, EBJA-aren aurrean

· Fase administratiboa
· Batzordeak diskrezionalitatez erabakitzen du urraketa eman den edo ez.
· Prozedura 
· Dei gutuna edo eskaera gutuna (carta de emplazamiento): 
· oharrak egiten dira, eta ez betetzearen inguruan azalpenak emateko edo zuzenketak egiteko epe bat ezarriz. 
· Eskaera gutunean ezarri behar dira Estatuari egozten zaizkion urraketak zeintzuk diren.
· Helburua: Estatuak bere oharrak egiteko aukera izatea; oharrak egiteko aukera hau funtsezko bermea da eta prozeduraren erregulartasunaren baldintza
· Erantzuten ez badu edo Batzordea konbentzitzen ez badu, eta urraketak jarraitzen badu: Diktamen arrazoitua.
· Diktamen arrazoitua: 
· Estatu kideari eskatzen zaio epe jakin baten barruan urraketarekin amai dezan.
· Diktamenaren edukia: 
· eskaera gutunean egindako oharretara eta Estatukideak egin dituen alegazioetara mugatu behar du
· Batzordeak Estatuak egindako alegazioak kontutan hartu behar ditu eta erantzuna eman behar die.
· Behin epea igarotzen denean auzi fasea hasiko litzateke EBJA-aren aurrean
· Diktamenak gatazkaren objektua definitzeko funtzioa dauka. Ez-betetzeagatik errekurtsoak ezingo da errekurtsoaren objektua zabaldu.
· 
· Auzi-fasea. Ez-betetzeagatik erreskurtsoa: 
· Behin Diktamenean ezarritako epea igarota EBJA-aren aurrean demanda dezake Batzordeak estatukidea. 
· EBJA-ak ez-betetzea dagoen edo ez aztertuko du Diktamen arrazoituak ezarritako epearen amaieran Estatuak zuen egoeran oinarrituz
· Zuzentarau baten transposizio neurriei buruz Estatu kideek duten informatzeko obligazioa betetzen ez bada edo sententzia bat betetzen ez duen Estatuaren kasuan, Batzordeak proposa dezake egokia deritzon isun bat. (irizpideak: larritasuna, iraupena, disuasio-efekturen beharra, ondorioak eta betetzeko dagoen premiazkotasuna)

2) Partikularren gaineko kontrola
· Orokorrean, EB-ean kokaturik dauden enpresen gain egiten den kontrola. 
· Normalki, enpresen arteko konpetentzia desleialaren materian aurrera eramaten den prozedura zigortzailea: isun handiak ezartzeko ahalmena dauka. 
· Prozedura:
· Lehenik, Batzordeak ikerketak egiten ditu edo partikularren salaketak jasotzen ditu, eta datuak biltzen ditu.
· Salaketa aurrera ez eramatea justifikatzen duten arrazoiak badaude, hauek azaldu eta epe bat ezarri, salatzaileak oharrak egiteko.
· Prozedura hastea erabakitzen du edo salaketa behin-betiko artxibatzea (bere kasuan deuseztasun errekurtsoa)
· Prozedura ez badu hasten eta artxibatzeko erabakia ez badu hartzen, ez-egiteagatiko errekurtsoa tarteratzea posible da.

SALBAGUARDIA KLAUSULAK 
· Estatu kideentzat bereziki kaltegarriak gerta daitezkeen zirkunstantzietan aukera dago Tratatuetako zenbait xedapenen aplikazioaren etete espezifiko eta partikularra emateko. 
· Eskaera: Estatu kide kaltetuak egiten du. 
· Erabakia: Batzordeak hartzen du.
· Etete neurriaren beharrezkotasun, irismen eta iraupenari buruzko erabakia diskrezionala izango da.
4. BATZORDEAREN ERANTZUNKIZUNA
· Batzordeak PE-aren aurrean dituen eskumen eta erantzukizunen berri eman behar du (ekimen legegilea, kudeaketa eta EB-eko Zuzenbidearen betearazpena). Batzordeak PE-aren aurrean aurkeztu behar ditu:
· Komunitateen jarduerei buruzko Urteroko Txosten Orokorra. (EBFT-aren 233 art.) 
· Urteroko edo aldizkako txosten monografikoak
· Parlamentariek egin diezazkiokete Batzordeari, edozein unetan, ahozko edo idatzizko interpelazioak.
· Batzordeak erantzukizun politiko kolegiatua hartzen du: hau dela eta, Parlamentuak onar dezake zentsura mozio bat eta Batzordea kolektiboki dimititu arazi dezake (EBT-aren 17 art. eta EBFT-aren 234 art.)
· Batzordekide baten erantzukizun politiko indibidualak ez du lekurik PE-aren aurrean.


